
Publicaziuns ufficialas dils 3 da matg 2024

Vischnaunca Trun

Damondas da baghegiar

Datum da publicaziun: 03-05-2024

Petent: Wolfgang Kuhn e Monika Siegenthaler, Via Pader Placi 1, 7166 Trun

Object: Engrondaziun dil balcun, midada d’intent dil luvratori en ina habitaziun sin
parcella 1453 a Pustget

Zona: Zona dil vitg (V)

Datum da publicaziun: 03-05-2024

Petent: Arthur Maissen, Via Pustget 32, 7166 Trun
Representanza: L. Janka, Holzwiesweg 19, 8049 Turitg

Object: Construcziun d’in luvratori sin parcella 2521 a Pustget
Zona: Zona mischedada (M2)

Datum da publicaziun: 03-05-2024

Petent: Tarcisi Maissen SA, Via Resgias 16, 7166 Trun
Object: Construcziun d’in arcun d’aua sin parcella 1604 a Trun
Zona: Zona da mistregn (Mi)

Datum da publicaziun: 03-05-2024

Petents: Flavio Maissen e Miriam Caminada, Via Splecs 20, 7166 Trun
Object: Construcziun d’ina seiv sin parcella 2605 a Splecs

Zona: Zona d’habitar (H2)

Protestas:

lIs plans ein deponi en canzlia communala. Linvesta publica cuoza 20 dis dapi il datum da
publicaziun. Protestas ein d’inoltrar en scret enteifer 20 dis dapi la publicaziun alla suprastonza
communala Trun.

Administraziun communala Trun



Sessiun dil cussegl da vischnaunca
Gliendisdis, ils 06-05-2024 allas 20.00 ell’aula dalla casa da scola.

Tractandas
1. Approbaziun dil protocol dalla sessiun dils 22-01-2024
2. Quen communal 2023
— Orientaziun e discussiun
— Rapport dalla cumissiun da gestiun
— Approbaziun da quen e bilanza
3. Pusseivladad da tschentar damondas

Administraziun communala Trun

Elecziun supplementara per la suprastonza communala

Per il rest dalla perioda d’uffeci 2024-2026
La elecziun ha liug dumengia, ils 9 da zercladur 2024

Geraua Erica Cavegn-Pfister ha abdicau siu uffeci sin la fin d’uost 2024. Sebasond sin artechel 31
da nossa lescha davart votaziuns ed elecziuns ordeina la suprastonza communala ina elecziun
supplementara per il rest dalla perioda d’uffeci.

Propostas per il sez che vegn libers en la suprastonza communala ein d’inoltrar entochen ils 9 da
matg 2024 (Art. 19 lescha davart votaziuns ed elecziuns).

Tenor art. 19 dalla lescha davart votaziuns ed elecziuns san gruppas da silmeins 5 votants
proponer candidats per la suprastonza. Talas propostas ein da far en scret e d’inoltrar
all'administraziun communala.

Ina proposta astga buca cuntener dapli candidats ch’il diember da posts libers. Las candidatas
ed ils candidats ston mintgamai vegnir indicai cun num e prenum, onn da naschientscha, liug e
professiun.

Administraziun communala Trun

Serrada dall’administraziun communala sur Anceinza

Ladministraziun communala resta serrada ils suandonts dis:
Gievgia, ils 9 da matg 2024

Venderdis, ils 10 da matg 2024

Bien engraziament per la capientscha.

Administraziun communala Trun



Exposiziun publica dil project forestal

Reservuar d’aua per stizzar fiug, vischnaunca daTrun
Project d’exposiziun dil mars 2024

1. Liug e termin dall’exposiziun

Il project d’exposiziun vegn — sin basa digl art. 16 al. 1 dalla lescha cantunala davart igl uaul
(LCG; DG 920.100) — exponius publicamein dils 3 da matg 2024 entochen ils 3 da zercladur 2024
tier igl uffeci d’'uaul e prighels dalla natira, Ringstrasse 10, 7001 Cuera, sco era tier
I'administraziun communala da Trun, Via Dulezi 1, 7166 Trun, duront las uras d’avertura dils
biros. Duront il temps d’exposiziun san ils documents exponi era vegni consultai e cargai giu sut
www.wald-naturgefahren.gr.ch > Actualitads.

2. Damondas da permissiuns specialas

La suandonta damonda ei ina part dil project d’exposiziun:

— Damonda da permissiun per projects da construcziun en secturs specialmain periclitai tenor
I'art. 19 al. 2 dalla lescha federala davart la protecziun dallas auas (LPAuas; CS 814.20);

3. Restricziun dil dretg da disponer

A partir dil di che I'exposiziun ei vegnida publicada ufficialmein drovan ils projects da
construcziun enteifer il territori ch’ei cumpegliaus dil project ina permissiun dil departament
d’infrastructura, energia e mobilitad dil Grischun. Quella vegn concedida, sch’il project da
construcziun ha neginas consequenzas engreviontas per acquistar terren ni per realisar il
project (art. 17 al. 1 LCG).

4. Protestas

4.1 Legitimaziun

Tgi ch’ei pertuccaus dil project d’exposiziun e sa far valer in interess dign da vegnir protegius per

abolir ni per midar quel, ha il dretg da far protesta. Il dretg da far protesta han plinavon las

vischnauncas pertuccadas e tgi ch’ei autorisaus tras il dretg federal da far quei (art. 18 al. 2 LCG).

4.2 Objecziuns

Ei sa vegnir fatg valer:

a) protestas encunter il project, specialmein protestas encunter il project da construcziun ed
encunter las damondas per ulteriuras permissiuns ch’ein colligiadas cun quei sco era
encunter in’eventuala expropriaziun ed encunter la dimensiun da quella (art. 18 al. 3
lit.aLCG);

b) damondas d’indemnisaziun, en special pretensiuns per ils dretgs che vegnan fatgs valer ed
autras pretensiuns che resultan dil dretg cantunal d’expropriaziun (art. 18 al. 3 lit. b LCG). La
rectificaziun da questas damondas vegn fatga suenter I'approbaziun dil project en la
procedura per l'acquist da terren (art. 20 al. 1 LCG).

4.3 Termin ed adressat

Protestas ston vegnir inoltradas enteifer il termin d’exposiziun cun ina cuorta motivaziun al

departament d’infrastructura, energia e mobilitad dil Grischun, Ringstrasse 10, 7001 Cuera.

Sche pretensiuns d’indemnisaziun vegnan fatgas valer posteriuramein, ston vegnir observadas

las consequenzas dalla negligientscha tenor I'art. 17 dall’'ordinaziun cantunala d’expropriaziun

(OExp; DG 803.110).



5. Informaziuns

Informaziuns davart il project d’exposiziun dat igl uffeci d’uaul e prighels dalla natira, regiun
Surselva (Flurin Cathomas) duront las uras da biro (tel. 081 257 62 70).

Cuera, ils 29 d’avrel 2024

Uffeci d’uaul e prighels dalla natira
I selvicultur cantunal Urban Maissen

Naschientschas
Steiner Valerio, naschius ils 23 d’avrel 2024, affon da Steiner Bruno e Bundi Seraina Annina.
Nay Lucas, naschius ils 26 d’avrel 2024, affon da Nay-Orlik Gion Andrea ed Aline.

Controlla da habitonts Trun

Partidas d’Interclub a Trun

Sonda, ils 4 da matg 2024

damas 30+, NLB Trun — Wallisellen allas 09:30
umens 55+, 2. ligia Trun — Danis-Tavanasa allas 13.30
Dumengia, ils 5 da matg 2024

damas 40+, 3. ligia Trun — Grusch allas 09:00

damas activas, 2. ligia Trun — Pizol allas 13.30

Club da tennis Trun

Corporaziun Alp Nadéls

La radunonza generala 2024 dalla corporaziun Alp Nadéls ha liug gliendisdis,
ils 13 da matg 2024 ella sala dil Café Tschut, allas 20.00.

Tractandas:
1. Beinvegni ed appel
2. Elecziun d’in dumbravusch
3. Prelecziun dil protocol dalla davosa radunonza generala
4. Rendaquen per igl onn 2023
— Presentaziun dil quen entras il cassier
— quen annual
— Rapport dils revisurs ed approbaziun dil quen
5. Rapport annual dil president
6. Elecziuns
— President
— Revisur
7. Stabiliments
8. Project via Nadéls — informaziun
9. Program da lavur a Nadéls — preventiv 2024

10. Fixar il tscheins dils dretgs per igl onn 2024
11. Varia

Remarca: Dretg da votar han possessurs da dretgs ni tals che han ina plenipotenza.

Per la corporaziun Alp Nadéls, la suprastonza

Spazi Spescha

Sonda, ils 11 da matg, allas 14.00. Vernissascha ed avertura dalla nov’exposiziun Espaces
maginaires Matias Spescha & Esther Mathis. L'exposiziun muossa ovras dil spazi e colligia igl
interess artistic dils dus artists.

Uniun Trun Cultura

Museum Cuort Ligia Grischa

Introducziun per persunas d’instrucziun
Gliendisdis, ils 6 da matg allas 19.00 tras las exposiziuns <Sogn Gieri 1698’ e d’art GRISCH cun
Erica Cavegn-Pfister ed Alexa Giger.

Bezirksviehausstellung Trun

4 da matg 2024 a Pustget, Trun

Ausgestellt werden Rinder und Kiihe

— Ab 09:00 Uhr Rangierung der Abteilungen
— Lieblingstierwettbewerb

— Nachmittag Spezialwettbewerbe

— Mit Zelt und Verpflegung

Wir freuen uns auf zahlreiches erscheinen

Uniun d’exposiziun da biestga

Uniun samaritana Sumvitg-Trun

Cuors: Agid d’urgenza tier affons pigns

Il cuors sedrezza a mummas e babs, tattas e tats ed a tuttas persunas che han da far cun affons
pigns ed era pli gronds. Il cuors ha liug sonda, ils 18 da matg 2024, allas 9.00 - 12.00 ed allas
13.00 - 17.00. Per ulteriur sclariment ed annunzias saveis bugen sedrizzar entochen ils 13 da
matg 2024 tier Corina Giger, 079 284 32 74 ni Benedicta Flepp, 079 920 72 38

Kurs: Notfdlle bei Kleinkindern

Der Kurs richtet sich an Eltern, Grosseltern und alle die mit Kleinkindern oder auch grossere
Kinder zu tun haben. Der Kurs findet am Samstag, 18. Mai 2024, von 9-12 und 13 - 17 Uhr statt.
Fiir Anmeldungen und Auskiinfte stehen bis am 13. Mai 2024 Corina Giger, 079 284 32 74 oder
Benedicta Flepp, 079 920 72 38 gerne fiir Sie zur Verfligung.

Societad da tir vial Sumvitg

Tir obligatoric > Mira sut Sumvitg!



